
ئامانج مەحمود لەدایكبووی ساڵی 1982ی شاری 
هەولێرە و خاوەنی بڕوانامەی ماجستێرە و مامۆستای 
زانكۆیە لە كۆلێژی پەروەردەی بنەڕەتی و یەكێك لە 
یاریزانە هەرە بەتواناكانی كوردستانیشە لە یاری تۆپی 
پێ و ماوەیەكی زۆر لە خزمەتی وەرزشی كوردستان 
بووە، ئەمساڵیش گرێبەستی لەگەڵ یانەی هەندرێن 
مۆر كرد و توانی لە یارییەكانی خولی نایابی یانەكانی 
كوردستان ئاستێكی بەرز لەگەڵ یانەكەی پێشكەش 
بكات. پێشووتریش بۆ هەر یەك لە یانەكانی ئاسۆ، 
ئارارات، هەولێر، پێشمەرگەی هەولێر، بروسك، برایەتی، 
ئاڵا، ئاڵتون كۆپری یاری كردووە، بۆیە لە نزیكەوە چەند 
پرسیارێكمان ئاراستەی كرد ئەویش بەمجۆرە وەڵامی 
پرسیارەكانی گۆڤاری گوڵان-ی دایەوە.

هیوادارم وەرزشی 
كوردستان بە 
بەرزترین 
ئاست بگات و 
یاریگاكانمان لە 
هاندەر پڕ بن

ئامانج مەحمود یاریزانی تۆپی 
پێی یانەی وەرزشیی هەندرێن:

60

* ماوەیەك لە گۆڕەپانەكانی وەرزشــی دوور كەوتیتەوە، 
هۆكارەكەی چی بوو؟

- بــۆ مــاوەی دوو ســاڵ و نیــو خەریكــی تەواوكردنــی 
زمانــی ئینگلیــزی و ماجســتێر بــووم لــە بواری زانســتی 
وەرزشی لە وڵاتی بەریتانیا، بۆیە ئەو ماوەی لە وەرزشی 

كوردستان دابڕام.
* ئاســتی تۆپــی پێــی كوردســتان لــە ئێســتادا چــۆن 

دەبینی؟
- زور بــە داخــەوە ئاســتی تۆپی پێی كوردســتان زور بە 
لاوازی دەبینــم، بەتایبەتــی قەیرانــی دارایــی وەكو هەموو 
لایەنەكانــی تــری بواری ژیان كاریگەری زۆری لە ســەر 

خولی كوردستان هەبووە.
* بیســتوومانە چەنــد یانەیــەك گرێبەســتیان پێشــكەش 

كردووی چۆنە لەگەڵیان رێكنەكەوتی؟
- بەڵێ پێیان گوتبووم بۆ یاریكردن.

*گرفتی وەرزشی كوردستان زیاتر لە چیدا دەبینی؟
- لــە راســتیدا گرفتــەكان زۆرن و دەتوانیــن بەشــێكی 
دەستنیشــان بكەیــن، یەكــەم: نەبوونی یاریگای وەرزشــیی 
ســەردەمیانە و گونجــاو، دووەم: نەبوونــی بەڕێوەبردنێكــی 
ئەكادیمــی لــە یانەكان، ســێیەم: نەبوونی پلانی ســاڵانەی 
توكمــە لــە بەڕێوەبردنی خولی كوردســتان واتــا دیاركردنی 
كاتی دەستپێكردن و تەواوبوونی خولی كوردستان، چوارەم: 
نەبوونــی ئەكادیمیایەكــی بــاش بــۆ پەرەپێدان بــە بەهرەی 
لاوان و تازەپێگەیشــتوان، ئەمــەش دبێتــە هۆی لاوازی لە 
كارامەكانــی توپــی پێــی. پێنجــەم: بەشــداری نەكــردن لە 
خولی نێودەوڵەتی بەهێز و ئاست بەرز لە بواری راهێنەران و 
داوەران. شەشەم: نەبوونی كەناڵی وەزشی تایبەت بە خولی 
كوردســتان، هەرچەندە كۆمەڵێك راگەیاندكار و بەرنامەی 
وەرزشــیی ســەركەوتوو دەبینرێت، بەڵام هێشــتا پێویســتمان 
بــە ئــەوە هەیــە زیاتر پەرە بدرێت بە خولی كوردســتان و بە 
یاریزانانــی كــورد. حەوتەم: كەمیی روشــنبیری وەرزشــی 
لەلایــەن هەندێــك لــە یاریزانــان و بەشــێك لــە راهینــەران و 
كارگێڕانی یانەكان. هەشتەم: نەپاراستنی مافی یاریزانان 
لــە یانــەكان لەلایــەن دەزگا بەرپرســەكان. گرفتی دیكەش 

زۆرن، بەڵام من ئەوانە بە سەرەكیترییان دەزانم. 
* پێــت باشــە بــۆ بەرەوپێشــبردنی ئاســتی وەرزشــی لــە 

كوردستان چی بكرێت ؟
- چارەســەركردنی ئــەو گرفتانــەی باســمان كــرد دەبێتە 
هۆی بەرەوپێشبردنی خولی كوردستان، وەكو بەرزكردنەوەی 
ئاستی رۆشنبیری یاریزانی كورد، بوونی یاریگای گونجاو 
و دامەزراندنی ئەكادیمیای پڕۆفیشناڵ و كرنەوەی خولی 
بەهێزی راهێنەران و داوەران، لادانی كەسانی نەشیاو لەناو 
وەرزشی كوردستان، بەرەپێدان بە لایەنی كارگێڕی یانەكان 
و پــەرەدان بــە بــواری راگەیاندن، هەموو ئەو شــتانە دەبنە 

هۆی بەهێزبوونی خولی كوردستان. دیمانە: كارزان كانەبی

* یانەكانــی بەشــدار لە خولی عێراق ئەمســاڵ بەرنامەی 
پشــت بەســتنیان بە كوڕانی شــارەكە بوو، لەسەر ئەم بڕیارەی 

تیپەكان بۆچوونت چییە؟
- جێگای دەستخوشییە و دەبوو ئەو هەنگاوە زوتر بنرابا بۆ ئەوەی 

ئێستا یاریزانانمان ئەزموونیكی باشتریان هەبا. من قەیرانی 
دارایی بە بەشــێك لەو هۆكارە دەزانم كە یانەكان پشــت 

بــە یاریزانــی خومان دەبەســتن، ئەگەرنــا چەندین 
ســاڵە یاریزانــی زۆر باشــی كوردمــان هەبــووە، 
بەڵام ئەو هەلەیان بو نەڕەخساوە. هیوادارم زیاتر 
رێــز لــە یاریزانــی كــورد بگێریــت و ئەوەنــدە بــە 
لەخۆبایــی و بــێ وەفایــی ناویــان نەبــن و زیاتر 
پاڵپشتییان بكرێت لەلایەنی ماددی مەعنەوی، 
چونكە یاریزانی كورد هەموو كات بە دڵسۆزی 

بۆ یانەكانیان یاری دەكەن. 
* بڕیــارت نەداوە قوتابخانەیەكی پێگەیاندنی 

یاریزانان بكەیتەوە؟
- من هێشــتا یاریزانم، بەڵام ئەگەر لە داهاتوو 
ئەو هەلەم بۆ بڕەخســێ بە شــانازییەوە وەریدەگرم، 
هیچیــش لــەوە لــەلام خۆشــتر و گەورەتــر نییــە كە 

خزمەتی وەرزشــی كوردســتان و رۆڵەكانی وڵاتەكەم 
بكەم.

* هیواو ئاواتت وەكو یاریزانێك چییە؟
- هیــوادارم وەرزشــی كوردســتان بــە بەرزترین ئاســتی 
بگات و بە شێوازێك بێت هەموو یاریگاكانمان لە هاندەر 

پڕ بن.
* چ دەســتكەوتێكت هەبــووە لەگەڵ ئــەو یانانەی یاریت 

بۆ كردوون؟ 
-چوار نازناوم لە ســەر ئاســتی كوردستان بە دەست هێناوە )لە 

وەرزی )2004-2005(پلەی یەكەم لە گەل یانەی وەرزشیی ئارارات 
دوای ئەوە دوو وەرز لە ســەر یەك لەگەڵ یانەی وەرزشــیی هەولێر پلەی 
یەكەممــان بــە دەســت هێنــاوە و لــە ســاڵی 2009 لەگــەل یانەی وەرزشــی 
بروســك بووینە پاڵەوانی خولی كوردســتان، لەگەڵ یانەی هەولێریش بووینە 

پاڵەوانی خولی یانە نایابی عێراقی. 
* بیرەوەری تاڵ و شیرینت لە یارییەكان چی بووە؟

- بەدەســت هێنانــی 4 نازنــاو لەخولی كوردســتان وە بەدەســت هێنانی خولی 
یانە نایەبەكانی عێراق كاتە خوشــەكانم بووە، لەدەســتدانی لێدانی ســزا لە یاری 
كۆتایی خولی نایابەكان هەولێر بەرامبەر یانەی دهۆك ناخوشترین كاتی وەرزشیم 

بووە. 
* چیت ماوە لە كۆتاییدا باسی بكەیت؟

- سوپاس رێز و خوشەویستم بۆ دایك و باوكم هەیە، ئینشاڵا خودای گەورە لێیان 
خۆش بووە، چونكە ئەوان بە پێچەوانەی بەشێك لە دایك و باوكان هاندەری سەرەكی 

من بوون و پاڵپشــتییان دەكردم لە ســەرەتای دەســتپێكردنی وەرزش، ســوپاس بۆ خانەوادە 
بەڕێزەكەم،سوپاســی بێ پایانم بو هەموو ئەوانەی كە یارمەتییان دام و پاڵپشــتییان كردم 

لــە راهێنــەران و هاوڕێیــان و هانــدەران، هەروەهــا سوپاســی گۆڤاری گــوڵان دەكەم بۆ ئەم 
بەسەركردنەوەیە كە هەمیشە لە خزمەتكردن بە بواری وەرزشی لە كوردستان پێشەنگ بوون.

مۆرینهۆ سێ گرێبەست بۆ 
مانچستەر یۆنایتد مۆردەكات

قســە و باســەكانی رۆژنامەكانــی ئینگڵتــەرە ســەبارەت بــە 
وەرگرتنــی مۆرینهــۆ ئەركــی راهێنەرایەتی یانەی مانچســتەر 

یۆنایتد بۆ وەرزی داهاتوو بەردەوامە.
بــە پیــێ رۆژنامەی )صن( ئینگلیــزی مۆرینهۆ گفتوگۆی 
لەگەڵ دەستەی كارگێری یانەی مانچستەر یۆنایتد كردووە و 
پی راگەیاندووە، كە دەبێت بە زووترین كات گرێبەســت لەگەڵ 
3 یاریزان مۆربكەن لە كاتی كردنەوەی دەرگای گواســتنەوەی 

هاوینە.
رۆژنامــەی )میــرور(ی ئینگلیزی دەڵێــت: مۆرینهۆ بڕیاری 
داوە گرێبەســت لەگــەڵ هەریەكــە لــە یاریزانــان )جۆن ســتۆنز( 
یاریزانــی هێڵــی بەرگــری یانــەی ئێڤرتــۆن و )ئیبراهیمۆڤیچ( 
یاریزانی هێڵی هێرشبەری یانەی پاریس سان جێرمان و یاریزانی 
هێڵی ناوەڕاستی یانەی بەنفیكا )ریناتۆ سانشێز( مۆربكات.

بە پێی رۆژنامەی میرور: ئەم گرێبەستانە لە رووی داراییەوە 
كێشە بۆ مانچستەر یۆنایتد دروست ناكات.

بــە پێــی دواییــن زانیاری یانــەی مانچســتەر یۆنایتد لەگەڵ 
تەواوبوونی ئەم وەرزە بە فەرمی گرێبەستی راهێنەر لویس ڤان 

گاڵ كۆتایی پێ دەهێنێت.

تەكنەلۆجیای ڤیدیۆ لە جامی 
جیهانی 2018 بەكار دێت

هەفتەی رابردوو سەرۆكی یەكێتی تۆپی پێی نێودەوڵەتی 
رۆژنامەنووســیدا  كۆنگرەیەكــی  لــە  ئەنڤانتینــۆ  جیانــی 
تەكنەلۆجیــای  بەكارهێنانــی  بــە  خــۆی  متمانــەی 
دووبارەكردنــەوە یاخــود ڤیدیۆ لە یارییــە گۆمان لێكراوەكان 
دا و وتی: زۆر سوودی دەبێت و لە جامی جیهانی 2018 

لە وڵاتی رووسیا بەم سیستەمە كار دەكەین. 
وتیشــی: هیــوادارم ئــەم سیســتەمە لــە جامــی جیهانــی 
2018 بۆ یەكەم جار سوودی لێ وەربگرین بۆ ئەوەی ببێتە 
یارمەتیــدەری ناوبژیوانان لــە یارییەكان، پێش بەكارهێنانی 
لــە جامــی جیهانی بە شــێوەیەكی نموونەیی چەند ســاڵێك 
بــەكار دەهێنیــن بۆ ئەوەی بزانین تا چەند بەكارهێنانی ئەم 

سیستەمە سەركەوتووە.
ئیڤانتینــۆ ئەوەشــی دووپــات كــردەوە كــە بەكارهێنانــی 
ئــەم سیســتەمە تەنیــا لە رووداوەكان بــەكار دەهێندرێت، كە 
شــێوەی یاری یاخود ئەنجامەكە دەگۆڕدرێت وەكو لێدانی 
ســزا و هەژماركردنی گۆڵ و كارتی ســوور، و یاریدەدەری 

ناوبژیوان ئەم سیستەمە بەكاردەهێنێت.
بە پێی قسەكانی سەرۆكی یەكێتی تۆپی پێی نێودەوڵەتی 
13 وڵات لــە كیشــوەرەكانی ئەمریــكای باكوور و ئاســیا و 
ئەمریــكای باشــوور و ئەوروپــا ئامادەیی خۆیان نیشــانداوە 
بۆ بەكارهێنانی ئەم سیستەمە لە خولەكانی وڵاتەكانیان. یاریزانی یانەی مانچســتەر ســیتی ئینگلیزی و هەڵبژاردەی 

ئەرژەنتیــن ســێرجیۆ ئەگوێــڕۆ بــووە دووەم خێراتریــن یاریــزان لە 
مێــژووی خولــی ئینگلیزی بــۆ تۆماركردنی 100 گۆڵ دوای 

یاریزانی ئەفسانەی خولەكە ئالان شیرەر.
هەفتــەی رابــردوو یاریزانــی ســێرجیو ئەگویــڕۆ لــە یــاری 
یانەكەی بەرانبەر یانەی نیوكاسیل توانی گۆڵێك تۆمار بكات 

و ژمارەی گۆڵەكانی بووە 100 گۆڵ.
بۆ گەیشتن بەم ژمارەیە سێرجیو ئەگوێڕۆ پێویستی بە 147 
یــاری هەبــوو بــە پێچەوانــەی ئالان شــیرر، كە بــە ژمارەیەكی 

كەمتر لە یاری توانی بگاتە گۆڵی 100.
ریزبەندی یاریزانەكان بەمشێوەیە:

1- ئاڵان شیرر 100 گۆڵ لە 124 یاری
2-  سێرجیۆ ئەگوێڕۆ 100 گۆڵ لە 147 یاری

3- تێری هینری 100 گۆڵ لە 160 یاری
4- ئایان رایت 100 گۆڵ لە 173 یاری

5- رۆبی فاولر 100 گۆڵ لە 174 یاری
6- لویس فێردیناند 100 گۆڵ لە 178 یاری

7- مایكل ئۆین 100 گۆڵ لە 185 یاری
8- ئەندی كۆڵ 100 گۆڵ لە 185 یاری

9- رۆبن ڤان پێرسی 100 گۆڵ لە 197 یاری
10- جیمی فلوید هاسلبانك 100 گۆڵ لە 200 یاری

11- دیدیــە درۆگبا 100 گۆڵ لە 220 
یاری.

63

زش
وەر

ژمارە )1071(  2016/4/25

ئەگوێڕۆ ژمارەی پێوانەیی لە 
خولی ئینگلیزی شكاند

سێ یانەی شارەكانی كوردستان هەوڵی رفاندنی كچانی 
سیروانی نوێ دەدەن

راهێنەری 
ئەفرۆدێت پەشیمان دەبێتەوە
دوای ئەوەی هەفتەی رابردوو عەباس فەرەج راهێنەری تیپی فوتساڵی یانەی وەرزشیی ئەفرۆدێتی شاری 
سلێمانی دەستی لە مەشقی تیپی فوتساڵی یانەكە كێشایەوە بەهۆی گرفتی دارایی و جێبەجێ نەكردنی 
بەڵێنەكانی لەلایەن یانەكەیەوە كە ناوبراو چەند ساڵێكە لە ریزی یانەی ئەفرۆدێت خزمەت دەكات و چەندین 
یاریزانی بۆ تیپەكە پێگەیاندووە، بەڵام دوای تەنیا یەك هەفتە لە دەست لە كاركێشانەوەی دووبارە 
دەستەی كارگێڕی یانەكە هێنایانەوە بۆ ریزی یانەكەیان، لەم بارەشەوە عەباس 
فەرەج بۆ گۆڤاری گوڵان گوتی: »ئەوەی راستی بێت من بە هۆكاری دارایی 
دەستم لە مەشقی یانەكە كێشایەوە، هەر چەندە بۆمن كارێكی ئەستەم بوو 
كە واز لەم تیپە بهێنم، چونكە ماوەیەكی زۆرە لەگەڵیان ماندووم، پێویستە 
زیاتریش گرنگی بە یاریزانانی تیپەكەمان بدرێت بۆ بەشداریكردنیان لە 
پاڵەوانیتیەكان و دابینكردنی پێداویستی بۆیان، بەڵام ئەمانەی باسم كرد هیچی وەكو پێویست نەبوو لە 
یانەكە، لەگەڵ ئەوەشدا نابێت یاریزان مافی خۆی وەرنەگرێت، بێگومان یاریزانەكانی من ئێستاش ركابەری 
عێراق دەكەن، نەك كوردستان، بۆیە دەبێت هەوڵی زیاتری بۆ بدرێت، بەڵام دوای چەند رۆژێك لە گفتوگۆكردن لەگەڵ 
كارگێڕانی یانەكەمان بڕیاری ئەوەیان دا بگەڕێمەوە ریزی یانەكە، منیش داواكارییەكانی خۆم وەكو راهێنەر پێشكەش بە 
دەستەی كارگێڕی یانەكە كرد، ئەوانیش بەڵێنی جێبەجێ كردنی داواكانی منیان داوە بۆ ئەوەی وەكو راهێنەر بەردەوام بم.« لە 
بارەی داواكردنی لەلایەن یانەكانیش عەباس گوتی: »چەندین یانە داوایان لە من كردووە بۆ ئەوەی ببمە راهێنەری تیپەكانیان، 
بەڵام من بۆ یانەی تر ئەو كارەم نەكردووە كە دەست لە تیپی ئەفرۆدێت هەڵگرم، من تەنیا بۆ جێبەجێ كردنی داواكانمان ئەو 
دەست لە كاركێشانەوەیم پێشكەش بە یانەكە كردبوو، وەكو تیپی فوتساڵ بۆ بەرژەوەندی یاریزانان كارم كردووە، بۆ گەڕانەوەش 
چەندین هەوادار و كچە یاریزانانی تیپەكە هەوڵی زۆریاندا بۆ ئەوەی بگەڕێمەوە، ئەوكاتە گەڕامەوە.«

دوای ئــەوەی كێشــە كەوتــە نێــوان تیپــی باســكەی كچانــی 
ســیروانی نوێ و چەند ئەندامێكی دەســتەی كارگێڕی یانەی 
وەرزشیی سیروانی نوێ دوای چەندین جار هەوڵدان بۆ ئەوەی 
گرفتەكــە چارەســەر بكرێــت و كچانــی یانەكــە بــەردەوام بن لە 
وەرزشــكردن دواجــار نەگەیشــتوونەتە یەك و كچانــی یانەكەش 
بڕیاری جێهێشــتنی تیپەكەیان دا. بە گوتەی راهێنەری تیپی 
باسكەی یانەكەش لە ئێستادا هەریەك لە یانەكانی پێشمەرگەی 
ســلێمانی و ئافرەتانــی هەولێــر و زێرەڤانــی لــە هەوڵــی ئەوەدان 
بیانگوازنەوە بۆ ریزی یانەكانیان. لەم بارەشەوە رزگار محەمەد 
راهێنەری پێشــووی تۆپی باســكەی تیپەكانی یانەی سیروانی 
نــوێ، تایبــەت بــۆ گۆڤــاری گــوڵان گوتــی: »ئێمــە وەكــو 
تیمەكانی باسكەی سیروانی نوێ لە ئاستی تازە پێگەیشتووان 
و لاوان و پێشــكەوتووان هیــچ پێوەندێكمــان بە یانەی ســیروانی 
نــوێ نەمــاوە، لەبەرامبەر ئەو ناهەقییانــەی بەرامبەرمان كراوە 
كە ماوەی چواردە مانگە مووچەی یاریزانانیان نەداوە. ماوەی 
ئــەم چــواردە مانگە ناهەقییەكی زۆر و زوڵــم لەم تیپانە كراوە، 
جگە لەمەش یەك دوو ئەندامی دەســتەی كارگێڕی یانەكە بە 
نایاســایی هێنراوەتە یانەكە كە لە هەڵبژاردنەكان ئێمە دەنگمان 
پــێ نــەداون، واتــە ســەرۆكی یانەكــە ئەوانی هێناوەتــە یانەكە، 
ســەرۆكی یانەكــە ماوەی بیســت ســاڵە ســەرۆكی ئــەو یانەیە، 

ئێستا بۆ دوو ساڵی تریش بۆتەوە بە سەرۆكی یانەكە، بەداخەوە 
دەســتی بەســەر یانەكەدا گرتووە و زۆربەی تیپەكانی تەســفیە 
كردووە لە یانەكە، تیپەكانی باســكەی ئێمەش ئاســتی لاوان و 
پێشكەوتووانمان پاڵەوانی عێراقن، هەموو یانەیەك ئاواتە خوازە 
تیپــی ئەوهــای هەبێــت و میوانــداری كچــان بكــەن، كە كچی 
خۆیانن.« لە بارەی پێوەندی كردنیان بە یانەكانی تریش رزگار 
گوتــی: بــۆ ئێمــە هەمووی كوردســتانە و ئینجا هــەر یانەیەك 
بێــت لــە هەولێــر، یــان دهــۆك، یــان ســلێمانی، گرنــگ ئەوەیە 
ئێمە خزمەتی وەرزشی دەكەین، لە وتووێژداین لەگەڵ هەریەك 
لــە یانەكانــی زێرەڤانــی و ئافرەتانــی هەولێــر و پێشــمەرگەی 
سلێمانی، ئێمەش قسەمان لەگەڵیان كردووە، كامەیان گونجاوتر 
بێــت بــۆ ئێمــە، دەچینــە ئــەو یانەیــە بۆ ئــەوەی زیاتر پــەرە بە 
تواناكانمــان بدەیــن. ئێمــە مــاوەی مانگێكە لە هەوڵــی ئەوەین 
لەگەل ســەرۆكی یانەكە گرفتەكانمان چارەســەر بكەین، بەڵام 
نەگەیشــتنە هیچ، چونكە پیاوێكی سیاســی دەســتی بە ســەر 
یانەكــەدا گرتــووە. ئەو یانەیە یانەی ئەو كچانەیە كە وەرزشــی 
تێــدا دەكــەن، ئێمە ویســتمان تاكــڕەوی لە یانەكــە نەبێت، بەڵام 

ئەوانە هەبوو بۆیە رۆیشتین.

دوای ئــەوەی هەفتــەی رابــردوو یەكێتــی تۆپــی پێــی ناوەندی كوردســتان ناوی 
باشــترین یاریــزان و گۆڵپارێــزی یارییەكانی ئەم وەرزی خولی نایابی یانەكانی كوردســتانی 

ئاشــكرا كرد كە لەلایەن رۆژنامەنووســانی سەرپەرشــتیار لە یارییەكانی خولەكە دیاری كرابوون 
بۆ ئەوەی باشترینەكان دیاری بكەن، لەم ناوەشدا ژمارەیەك لە یاریزانان كە توانیویانە ئاستێكی 
بەرز پێشكەش بكەن و یانەكانیان بگەینە یاری كۆتایی فیناڵی خولەكەش ناویان لە باشترینەكان 
نەبووە. هەردی ســیامەند یەكێك لە باشــترین یاریزانانی خولی كوردســتان و عێراقە و بە دڵی 
هێڵی بەرگری هەولێر هەژمار دەكرێت، بەڵام ناوی لە ریزی باشــترین یاریزان نەبووە. هەر لەم 
بارەیــەوە هــەردی ســیامەند بــۆ گۆڤــاری گوڵان گوتی: »مــن نازانم چی بكــەم هەتاكو ببمە 
باشــترین یاریزانی خولی نایابی كوردســتان. بەڵام لە ریزی هەڵبژاردەی نیشــتمانی عێراقیم و 
باشترین ئاستمان پێشكەش كردووە لەگەڵ یانەی هەولێر لە خولی كوردستان، زیاتر چی بكەم، 
یان چاوەڕوان بم تاوەكو دەگەمە ریزی یانەكانی بایرن میونخ ئەوكاتە دەمكەنە باشترین یاریزانی 
خولی كوردستان؟« گوتیشی: »من خۆم بە مەغدوور دەزانم، هاندەرانیش ئەوە دەزانن و شەرم 
لەم هەڵوێستە دەكەن.« لە بارەی یەكێتی تۆپی پێی كوردستانیش گوتی: »من هیچ قسەیەكم 
بۆ ئەوان نییە، چونكە ئەوان خۆیان باشــتر دەزانن، بە هیوای ئەوەم باشــترین یاریزانان لە ســەر 
ئاست دیاری بكرێت، بۆ ئەوەی هیچ كەسێك مافی نەخورێت. چونكە چەندین یاریزانی وەكو 

من هەن كە ئاستی باشیان پێشكەش و كردووە ناویان تێدا نییە.«

هەردی سیامەند خۆی بە شایستەی 
باشترین یاریزان دەزانێ

